
L-ISTEMMA KARDINALIZJA TAL-ISQOF MARIO GRECH

L-istemma kardinalizja tal-Isqof Mario Grech, li se jinhatar Kardinal fil-Kon¢istorju tat-28 ta’
Novembru li gej, hija l-istess wahda 1i kellu bhala Isqof ta’ Ghawdex biz-zieda tas-salib bi
tmien ponot tal-Ordni ta’ San Gwann — maghruf bhala s-Salib ta’ Malta — fil-parti ta’ isfel
fejn hemm I-Arma ta’ Ghawdex, kif ukoll tal-kappell ahmar bi tletin gummiena mdendla
minnu, hmistax fuq kull naha, simbolu tal-grad ta’ kardinal.

Dan thabbar waqt Konferenza Stampa li ta lill-midja |-Isqof Mario Grech dalghodu mal-
wasla tieghu fl-Ajruport Internazzjonali ta’ Malta, wara li 1-Hadd li ghadda 1-Papa Frangisku
habbru l-ewwel wiched fil-lista ta’ tlettax-il kardinal gdid. Minn Settembru, I-Isqof Mario
huwa s-Segretarju Generali tas-Sinodu tal-Isqfijiet "Ruma, pozizzjoni sinifikanti u hafna
ghall-galb tal-Papa.

Malli nizel mill-gjruplan li wasal f’titjira minn Ruma ghall-habta tal-11.30am, Mons. Grech
gie milqugh mill-Onor. Dr Robert Abela, Prim Ministru ta’ Malta; 1-Onor. Evarist Bartolo,
Ministru ghall-Affarijiet Barranin u Ewropej; Dr Frank Zammit, Ambaxxatur ta’ Malta ghas-
Santa Sede; flimkien ma’ delegazzjoni maghmula minn Mons. Alessandro d’Errico, Nunzju
Appostoliku ghal Malta; Mons. Charles J. Scicluna, Ar¢isqof ta’ Malta; Mons. Anton Teuma,
Isqof ta’ Ghawdex; u Mons. Joseph Galea Curmi, Isqof Awziljarju ta’ Malta; kif ukoll il-
genituri ta’ Mons. Grech.

Thabbar ukoll li I-Kong¢istorju li fih Mons. Mario Grech se jigi ‘kkreat’ Kardinal nhar is-Sibt
28 ta’ Novembru 2020, lejlet I-Ewwel Hadd tal-Avvent, sa jinzamm fuq 1-Altar tal-Katedra
ta’ San Pietru fl-4.00pm. F’dik 1-okkazjoni, il-Kardinal Grech — li ssemma l-ewwel wiehed
fil-lista mill-Papa Frangisku u ghalhekk ghandu d-dritt tal-precedenza — mistenni jaghmel id-
diskors tac¢-cirkustanza f’isem shabu l-porporati godda. Ta’ min jinnota li 1-Kostituzzjoni
gdida li biha 1-Papa Frangisku se jikkonsolida r-riforma attwali fil-Kurja Rumana, u 1i ggib I-
isem Preadicate evangelium, tqieghed is-Sinodu tal-Isgfijiet fuq nett fil-gerarkija ekklezjali,
dritt taht il-Papa u ’1 fuq mill-istess dikasteri tal-Kurja Rumana.

Dritt wara I-Kon¢istorju, Kif issa saret konswetudni, il-Papa Frangisku flimkien mat-tlettax-il
kardinal gdid mistennija jaghmlu zjara ta’ rispett lill-Papa emeritu Benedittu XVI fir-
residenza tieghu fil-Belt tal-Vatikan.

L-ghada 1-Hadd 29 ta’ Novembru filghodu, il-Papa jgaddes fil-Bazilika ta’ San Pietru
flimkien mal-kardinali 1-godda, waqt li t-Tnejn 30 ta’ Novembru, il-Kardinal il-gdid Grech
mistenni jmexxi Quddiesa ta’ Radd il-Hajr fuq wiched mill-altari laterali tal-Bazilika ta’ San
Pietru, li tkun fit-8.00am.

F’ittra 1i kitiblu dakinhar tan-nomina tal-hatra (mehmuza ma’ din I-istgarrija), il-Papa
Frangisku qallu: “Hija t-tama tieghi li din il-vokazzjoni li ghaliha 1-Mulej qed isejjahlek
isseddgek fl-umilta u fl-ispirtu ta’ qadi. ‘Ahna qaddejja 1i ma niswew ghal xejn’. Dan hu li |-
Mulej ghallimna nghidu meta nkunu wettagna xogholna, u biex ma nitolbu ebda hlas hlief
dan, u l-grazzja li gejna maghzula biex naqdu. Jiena nitolbu li dan ikun il-ferh tieghek illum u



kull gurnata ta’ hajtek, u li, fl-ahhar, lill-Mulej tkun tista’ tghidlu: ‘Jien qatt ma poggejt il-
musbich tieghek taht il-modd’”.

Issa li I-Isqof Mario Grech se jkun jifforma parti mill-grupp tal-hekk imsejha ‘kardinali
djakni’, 1i generalment huma dawk il-kardinali li jagdu fil-Kurja Rumana u ghalhekk qrib tal-
Papa, hu jigi assenjat it-titlu ta’ wahda mill-knejjes djakonali fil-Belt Eterna.

Fil-Konferenza Stampa ta’ dalghodu li nzammet fl-Ajruport Internazzjonali ta’ Malta 1-1sqof
Grech rega’ esprima r-radd ta’ hajr tieghu lill-Papa Frangisku, kif diga kellu l-okkazjoni
jaghmel waqt udjenza privata li kellhom fil-Palazz Appostoliku nhar il-Hamis 29 ta’ Ottubru.
Hu tenna li din il-hatra tixhed mhux biss ghall-fidu¢ja li I-Papa Frangisku ghandu fih, imma
wkoll f’kemm il-Kap tal-Knisja Kattolika jemmen fil-Knisja f"Malta u Ghawdex. Hu semma
li minkejja I-impenji tieghu f"Ruma, hu se jibga’ jhossu dejjem iben tal-Knisja lokali li lilha
jaf il-vokazzjoni tieghu u li hejjietu ghal din is-sejha gdida li ged jaghmillu 1-Mulej permezz
tal-Papa.

Aktar tard waranofsinhar, I-Isqof Grech flimkien mal-Isqfijiet Maltin ghamel Zjara lill-qabar
tal-Ar¢isqof Guzeppi Mercieca (li kien minn Ghawdex) fil-Katidral tal-Imdina.

